
menjamber. Bermoela Tan Hoe Yoe djadi sanget terkedjoet, hingga ia djadi kamekmek, tapi kamoedian satoe pikiran masoek ka dalem iapoenja otak, ia lantas mengaloearken satoe seroehan girang sembari berbangkit dari tempat doedoeknja.

„Ha, hiantit, achir-achir kaoe dateng djoega!” berseroeh ia sembari menjamperin. „Sadari itoe hari akoe berkwatir teroes sahingga baroesan; tapi sekarang akoe haroes hatoerken trima kasi pada Thian bahoea kaoe soeda bisa meloiosken diri dengen slamet!”

Itoe orangjang boekan laen dari Boe Beng Hiap Kek lantas melepasken iapoenja kekoedoengan kapala, hingga lantas tertampak paras moekanja Tan Ko Wie, jang alim dan lemah lemboet, keadahan mana sasoenggoenja tida tjotjok dengen segala perboeatannja itoe Boe Beng Hiap Kek jang begitoe menakoetin dan soeda membikin peljah njalinja kawanan ambtenaar bangpak

„Akoe haroes hatoerken trima kasi pada entjek poenja boedi katjintahan terhadep padakoe,” kata Tan Ko Wie alias Boe Beng Hjap Kek sembari bersenjoem; „akoe poenja kadatengan sekarang ini, perloenja boeat berpamitan dan kasi slamet tinggal pada entjek, dan kaloe masi belon tidoer akoe ingin bertemoe djoega sama Kie Hou.” 

„Akoe rasa ia belon tidoer, dan sekarang djoega akoe maoe pergi masoek panggil padanja,”  kata Tan Hoe Yoe sembari bertindak kaloear dari itoe kamar boekoe dan masoek ka dalem.

Tida antara lama kamoedian kadengeran soearanja tindakan kaki jang berlari lari mendatengin, dan achirnja tertampak Tan Kie Hou jang menjamperin dengen tersanga sanga.

„Oh, akoe merasa girang sekali jang soepo soeda bisa dateng kombali ka sini!” berseroeh ia. „Dengen

